
Uunga siunnersuut: Aatsitassat pillugit ingerlatallu tamatumunnga pingaarutillit
pillugit inatsisartut inatsisaat (aatsitassanut ikummatissanullu inatsit)
allanngortinneqgarneranik Inatsisartut inatsisaat nr. xx, yy 2016-imeersoq.

Aningaasagarnermut Aatsitassanullu Naalakkersuisumit sagqummiunnegartoq
pillugu
Aatsitassanut Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Aatsitassanut Ataatsimiititaliap suliarinninnermini ilaasortarai:

Inatsisartunut ilaasortaq Jens-Erik Kirkegaard, Siumut, siulittaasoq
Inatsisartunut ilaasortag Mute B. Egede, Inuit Ataqgatigiit, siulittaasup tullia
Inatsisartunut ilaasortaq Karl-Kristian Kruse, Siumut

Inatsisartunut ilaasortaq Poul Hansen, Demokraatit

Inatsisartunut ilaasortaq Siverth K. Heilmann, Atassut

Inatsisartunut ilaasortag Per Rosing-Petersen, Attaviitsoq

Inatsisartunut ilaasortaq Kalistat Lund, Inuit Atagatigiit

UKA 2016-imi ullog 26. septemberimi siullermeerinninnerup kingorna ataatsimiititaliap
siunnersuut misissorpaa.

Siunnersuutip imarisaa siunertaalu

Allannguinissamik pitsanngorsaanissamillu Kkissaatit arlallit aatsitassarsiorluni annikitsumik
ingerlatat pillugit 2015-imi  aalajangersimasumik sammisagagatigiinnermi ilaatigut
sagqummiunneqartut siunnersuutikkut piviusunngortinniarneqgarput. Aammattaaq
aatsitassanik nalituunik arlalinnik annertunerusumik katersisinnaanerup
akuersissutiginegarnissaa  pillugu  aalajangiiffigisassatut ~ siunnersuut ~ UPA2016-imi
akuerinegartoq siunnersuutikkut piviusunngortinnegassaag.

Siunnersuutip Inatsisartuni siullermeerneqgarnera
Siunnersuut siullermeernegarami annertuumik tapersernegarpog.

Tusarniaanermut akissutit

Siunnersuut 2016-imi 13. maajimit 17. juunimut tusarniutiginegarpog. Tusarniaanermut
akissutit tigunegartut kiisalu tusarniaanermut akissutit tunngavigalugit siunnersuummi
allannguutit siunnersuummut nassuiaatini Naalakkersuisunit nassuiaatiginegarput. Tassunga
atatillugu siunnersuummi iluarsisassatut kissaatit tusarniaanermi sagqummiunnegartut
Naalakkersuisunit annertuutigut malinnegarsimasut  Aatsitassanut ~ Ataatsimiititaliamit
ogaatiginegarsinnaavoq. Tusarniaanerup annertunerusumik  ogaasegarfiginissaanut
ataatsimiititaliag tunngavissagarsorinngilaqg.

Siunnersuutip ilusilernegarnera - Allannguutissatut siunnersuummik
saggummiussinissamik ginnuiginninneq

Siunnersuutip danskisuuani oqaaseq “hjelpemidler”, matumunnga tunngatillugu ima
paasineqartariaqartoq ‘“redskaber”,  kalaallisoortaani “ikiorsiissutit”-nik taanegarsimasoq
siullermeerinermi tikkuarnegarpogq. Tamatumunnga taarsiullugu kalaallisuuani oqaaseq
“sakkut” atorneqartariaqartoq siullermeerinninnermi oqaatigineqarpoq.

Ogaatiginegartunut atatillugu inatsimmi atuuttumi ogaaseq atorneqartoq ataatsimiititaliap
misissorpaa oqaatigisinnaallugulu ogaaseq ‘“‘sakkut” manna tikillugu atorneqartarsimasoq,
tamannalu 88 36, 38 aamma 45 a-mi atorneqarsimalluni. Siunnersuutikkut aalajangersakkat
marluk oqaatsimik “sakkut”-mik atuiffiusut (88 36 aamma 38) allanngortinneqgarput,
siunnersuutikkulli 8§ 45 a allanngortinnegarnani. Taamaattumillu siunnersuut taama
iluseqartillugu  akuerineqassappat aalajangersakkat “’sakkut”-nik  “ikiorsiissutit”-nillu
atuiffiusut ganoq paasinegarnissaat paatsuungassutaalersinnaavoq.

Aammattaaq oqaaseq “sakkut” oqariaatsimut pineqartumut atussallugu eqqornerusutut
isiginegarmat pingajussaaneerinninnissag siogqullugu allannguutissatut siunnersuummik
sagqummiusseqqullugit Naalakkersuisut ataatsimiititaliamit ginnuiginegassapput, tamatumani
siunertarinegarluni __siunnersuutip  kalaallisoortaani  oqaatsit  (sakkut) atornegartut
assigiissaarnegarnissaasa qulakkeernegarnissaa.

Ilitsersorneqarnissap suli pisariagartinneqarnera

Periarfissat  killilersuutillu  aatsitassarsiornermut inatsisiniittut ~ pillugit  innuttaasut
inuussutissarsiutinillu ingerlatagartut ilitsersornegarnissaat anguniarlugu Naalakkersuisut
suliagalereersut  ataatsimiititaliamit  ilisimanegarpoq.  Inatsisinik  allannguutaasunik
akuersissutegarnermi inatsisit ataatsimoortillugit pisortatigoortumik allannegartanngimmata
innuttaasut inatsisip imarisaanik ilisimasagarnissamik atuinissamillu kissaategartut inatsisit
pisariunerat  pissutigalugu  unammilligassaat  annertunerulersippaat. ~ Taamaattumillu
aatsitassanut  inatsisikkut  periarfissiissutiginegartunik  sapinngisamik  amerlanerpaat
atuinissamut  periarfissinnegarnissaat  siunertaralugu ilitsersuinermik suliniutegarnerup
nanginnegarnissaanik  nukittorsarnegarnissaanillu  Naalakkersuisut ataatsimiititaliamit
kaammattornegarput.

Siunnersuutip aningaasagarnikkut kingunerisassai

Siunnersuutip piviusunngortinnegarnerani aningaasagarnikkut kingunerisassat
siunnersuummut nalinginnaasumik nassuiaatini allaaserinegarput. Siunnersuut innuttaasunut,
inuussutissarsiutinik ingerlatagartunut pisortanullu aningaasagarnikkut allaffissornikkullu
annertuumik  kingunegartussatut naatsorsuutigineganngitsoq tassani ogaatiginegarpog.
Tunngavissat piginegartut tunngavigalugit allatut isummernissaminut ataatsimiititaliag
tunngavissagarsorinngilag.

Inassuteqaat

Ataatsimiititaliap isumagatigiittup siunnersuut akuerineqassasoq inassutigaa.

Taama oqgaaseqarluni isumaliutissiissummilu allassimasutut paasinnillu ataatsimiititaliap
siunnersuut aappassaaniigassanngortippaa.

Jens-Erik Kirkegaard,

Siulittaasoq
Mute B. Egede Karl-Kristian Kruse
Poul Hansen Siverth K. Heilmann
Per Rosing-Petersen Kalistat Lund

